
Høyringsframlegg - Planprogram RTP 2022 - 2033 for Vestland 

 
 
 
 
Rådmannen sitt framlegg til vedtak: 

Høyringsuttale frå Vaksdal kommune 

Planprogrammet er gjennomarbeidd, og utgjer ein god disposisjon for utviklinga av ny Regional 
transportplan. 

Vaksdal kommune vil lyfte fram fylkesvegane som viktige korridorar inn mot den nasjonale 
korridoren Arna-Voss, med nye europaveg og dobbeltspora jernbane, som no er under planlegging, 
og som VFK gledeleg ynskjer å prioritere fyrste delstrekning av i NTP. 

Fylkesvegane knyt ulike delar av fylket saman og skal fungera som ei påliteleg og trygg ferdselsåre for 
innbyggarar og næringsliv. Fylkesvegnettet bind saman bygder, lokalsentra, kommunesentra og 
regionsentra. Fylkesvegane varierer mykje, både med tanke på standard og trafikktal. Nokre 
strekningar har ein klart viktigare funksjon enn andre. Behovet for opprusting av fylkesvegnettet er 
stort. Forfall og vedlikehaldsetterslep på fylkesvegar er rekna til å ligge mellom kr. 11 og 13 mrd.  

Vestland fylkeskommune har ansvar for fylgjande vegstrekningar i Vaksdal kommune: 

· Fv 5408          Frå E16 til Vaksdal jernbanestasjon 
· Fv 5400          Frå Dale via Bergsdalen til Bulken  
· Fv 569                    Frå Dalseid til Modalstunnelen  
· Fv 5406          Ved Kallestadsundet bru 



· Fv 5410          Frå Modalstunnelen til Evanger – med grein til Gullbrå 

På Fv 5408 er det i dag tungtransport til og frå Norgesmøllene og Felleskjøpet i Vaksdalbygda. 
Planlegging av ny E16 Arna – Stanghelle er no i sluttfasen. I RTP må ein sikra god og trygg avkjørsle til 
ny E16 og søkja løysa dei trafikale utfordringane som i dag er langs vegen. 

For Fv 5400 gjennom Bergsdalen er den særleg Bergsdalstunnelen mellom Dale og Storefossen som i 
dag skaper ein barriere. I tillegg er vegen grunna manglande utbetring nedklassifisert for tunge 
køyretøy langs Hamlagrøvatnet, slik at mjølkebilen må køyre heilt rundt via Bulken for å kome til 
Bergsdalen. Det er svært viktig for utviklinga av samfunnet i Bergsdalen, at vegen vert oppgradert for 
store kjøretøy, og at vegen vert sikra forsvarleg standard langs heile strekninga. 

Fv 569 er smal med fleire trange, låge og svingete tunnelar som er utgjer ein barriere for utvikling av 
indre strok av Vaksdal kommune, både for bustadutvikling, drift av kommunale tenester, reiseliv og 
næringsutvikling. Vaksdal kommune ber om at ny RTP omfattar utbetring av særleg 
Høgabergtunnelen og Skyggebergtunnelen.  

Generelt bør RTP også drøfta avstand mellom gode møteplassar på einfelts fylkesvegnett. I dag er 
avstanden for stor, og mange farleg situasjonar med rygging oppstår. 

Vi har fleire viktige omkøyringsvegar i Vaksdal kommune. Vaksdal kommune er glad for at dette 
omgrepet vert nytta i framlegget til planprogram. E16 er ofte stengt grunna ulukker, ras og 
vedlikehald. Då vert Fv 569, 5410 og 5400 nytta. Kommunestyret vil særleg minna om at Fv 569 er ein 
viktig alternativ veg mellom E16 og E39 Dalseid – Romarheim. Utbetring av denne kan avlasta dei 
vestlege delane av både E16 og E39. 

Nasjonal Rassikringsgruppe har utarbeidd eit framlegg til ein 12 årsplan for utbetring av rasfarlege 
vegar. RTP må drøfta ein strategi for korleis ein skal få gjennomslag for årlege løyvingar til Vestland 
og utarbeida kriteriar og prioriteringar for eigne vegar. Vaksdal kommune deltek gjerne i dette 
arbeidet. 

Strekningspunkta Dalseid og Straume på fv 569 er særleg flaumutsette. Her stod vegen under vatn 
under flaumen i 2016. NVE arbeider med plan for flaumsikring av Voss og Evanger. I RTP må ein ha 
ein strategi for at nødvendig flaumsikring i Voss kommune ikkje medfører ekstra flaumbelastning av 
Fv 569. Her bidreg Vaksdal kommune gjerne med lokalkunnskap. 

Vaksdal kommune er nøgde med at RTP tek for seg utbygging av ladetilbod for elbilar, sikra 
tilstrekkeleg servicetilbod og avklara drift av desse. 

 
Ordførar får i fullmakt å innarbeide punkt i uttalen om følgjande: 
jernbaneutbygging (Oslo - Bergen 4 timar), kollektivtransport (enhetstakst, rutetilbod, seriøs 
drosjenæring) og sykkelveg (Hana). 
 
Ordførar får i fullmakt å innarbeide punkt i uttalen om følgjande: 
-Kollektivterminal Dale, og fylkeskommunen sin deltaking. 
-Innlemming av Vaksdal i same takstsone som Bergen, samt moglegheita for å samle "all kollektiv" i 
ein billett. 

KOM - Behandling: 
Tilleggsframlegg frå Magne Hestad, AP: 
Ordførar får i fullmakt å innarbeide punkt i uttalen om følgjande: 
jernbaneutbygging (Oslo - Bergen 4 timar), kollektivtransport (enhetstakst, rutetilbod, seriøs 
drosjenæring) og sykkelveg (Hana). 

 
Tilleggsframlegg frå Boris Groth, FRP: 
Ordførar får i fullmakt å innarbeide punkt i uttalen om følgjande: 
-Kollektivterminal Dale, og fylkeskommunen sin deltaking. 
-Innlemming av Vaksdal i same takstsone som Bergen, samt moglegheita for å samle "all kollektiv" i 
ein billett. 

 
Røysting: 
Det vart først røysta over rådmannen sitt framlegg til vedtak, som vart samrøystes vedteke 
Magne Hestad sitt framlegg vart samrøystes vedteke 
Boris Groth sitt framlegg vart samrøystes vedteke 
 
 

KOM - Tilråding/Vedtak: 
Høyringsuttale frå Vaksdal kommune 

Planprogrammet er gjennomarbeidd, og utgjer ein god disposisjon for utviklinga av ny Regional 
transportplan. 

Vaksdal kommune vil lyfte fram fylkesvegane som viktige korridorar inn mot den nasjonale 
korridoren Arna-Voss, med nye europaveg og dobbeltspora jernbane, som no er under planlegging, 
og som VFK gledeleg ynskjer å prioritere fyrste delstrekning av i NTP. 

Fylkesvegane knyt ulike delar av fylket saman og skal fungera som ei påliteleg og trygg ferdselsåre for 
innbyggarar og næringsliv. Fylkesvegnettet bind saman bygder, lokalsentra, kommunesentra og 
regionsentra. Fylkesvegane varierer mykje, både med tanke på standard og trafikktal. Nokre 
strekningar har ein klart viktigare funksjon enn andre. Behovet for opprusting av fylkesvegnettet er 
stort. Forfall og vedlikehaldsetterslep på fylkesvegar er rekna til å ligge mellom kr. 11 og 13 mrd.  

Vestland fylkeskommune har ansvar for fylgjande vegstrekningar i Vaksdal kommune: 

· Fv 5408          Frå E16 til Vaksdal jernbanestasjon 
· Fv 5400          Frå Dale via Bergsdalen til Bulken  
· Fv 569            Frå Dalseid til Modalstunnelen  
· Fv 5406          Ved Kallestadsundet bru 
· Fv 5410          Frå Modalstunnelen til Evanger – med grein til Gullbrå 

På Fv 5408 er det i dag tungtransport til og frå Norgesmøllene og Felleskjøpet i Vaksdalbygda. 
Planlegging av ny E16 Arna – Stanghelle er no i sluttfasen. I RTP må ein sikra god og trygg avkjørsle til 
ny E16 og søkja løysa dei trafikale utfordringane som i dag er langs vegen. 

For Fv 5400 gjennom Bergsdalen er den særleg Bergsdalstunnelen mellom Dale og Storefossen som i 



dag skaper ein barriere. I tillegg er vegen grunna manglande utbetring nedklassifisert for tunge 
køyretøy langs Hamlagrøvatnet, slik at mjølkebilen må køyre heilt rundt via Bulken for å kome til 
Bergsdalen. Det er svært viktig for utviklinga av samfunnet i Bergsdalen, at vegen vert oppgradert for 
store kjøretøy, og at vegen vert sikra forsvarleg standard langs heile strekninga. 

Fv 569 er smal med fleire trange, låge og svingete tunnelar som er utgjer ein barriere for utvikling av 
indre strok av Vaksdal kommune, både for bustadutvikling, drift av kommunale tenester, reiseliv og 
næringsutvikling. Vaksdal kommune ber om at ny RTP omfattar utbetring av særleg 
Høgabergtunnelen og Skyggebergtunnelen.  

Generelt bør RTP også drøfta avstand mellom gode møteplassar på einfelts fylkesvegnett. I dag er 
avstanden for stor, og mange farleg situasjonar med rygging oppstår. 

Vi har fleire viktige omkøyringsvegar i Vaksdal kommune. Vaksdal kommune er glad for at dette 
omgrepet vert nytta i framlegget til planprogram. E16 er ofte stengt grunna ulukker, ras og 
vedlikehald. Då vert Fv 569, 5410 og 5400 nytta. Kommunestyret vil særleg minna om at Fv 569 er ein 
viktig alternativ veg mellom E16 og E39 Dalseid – Romarheim. Utbetring av denne kan avlasta dei 
vestlege delane av både E16 og E39. 

Nasjonal Rassikringsgruppe har utarbeidd eit framlegg til ein 12 årsplan for utbetring av rasfarlege 
vegar. RTP må drøfta ein strategi for korleis ein skal få gjennomslag for årlege løyvingar til Vestland 
og utarbeida kriteriar og prioriteringar for eigne vegar. Vaksdal kommune deltek gjerne i dette 
arbeidet. 

Strekningspunkta Dalseid og Straume på fv 569 er særleg flaumutsette. Her stod vegen under vatn 
under flaumen i 2016. NVE arbeider med plan for flaumsikring av Voss og Evanger. I RTP må ein ha 
ein strategi for at nødvendig flaumsikring i Voss kommune ikkje medfører ekstra flaumbelastning av 
Fv 569. Her bidreg Vaksdal kommune gjerne med lokalkunnskap. 

Vaksdal kommune er nøgde med at RTP tek for seg utbygging av ladetilbod for elbilar, sikra 
tilstrekkeleg servicetilbod og avklara drift av desse. 

 

Ordførar får i fullmakt å innarbeide punkt i uttalen om følgjande: 
jernbaneutbygging (Oslo - Bergen 4 timar), kollektivtransport (enhetstakst, rutetilbod, seriøs 
drosjenæring) og sykkelveg (Hana). 

Ordførar får i fullmakt å innarbeide punkt i uttalen om følgjande: 
-Kollektivterminal Dale, og fylkeskommunen sin deltaking. 
-Innlemming av Vaksdal i same takstsone som Bergen, samt moglegheita for å samle "all kollektiv" i 
ein billett. 

 
 

 
Saksopplysningar:  
 
Bakgrunn for saka 
 



Vaksdal kommune har motteke invitasjon til å kome med høyringsinnspel til planprogrammet for 
Regional transportplan 2022 - 2033 for Vestland. 
 
Planprogram er omtalt i plan- og bygningslova, § 4-1:  

 
«For alle regionale planer og kommuneplanar, og for reguleringsplanar som kan ha vesentlige 
verknader for miljø og samfunn, skal det som ledd i varsling av planoppstart utarbeidast eit 
planprogram som grunnlag for planarbeidet.  
 
Planprogrammet skal gjere greie for føremålet med planarbeidet, planprosessen med fristar og 
deltaking, opplegget for medverknad, spesielt i forhold til grupper som er antatt å verte særeg 
berørte, kva alternativ som vil verte vurderte og behovet for utgreiingar.» 

 
Den regionale planen skal i samsvar med pbl § 8-2 leggast til grunn for regionale organ si verksemd, 
samt for kommunal og statleg planlegging og verksemd i regionen.  
  
Regional transportplan for Vestland skal: 

· Utarbeide mål og delmål for samferdselssektoren i Vestland  
· Utarbeide strategiar  
· Definere overordna føringar for fordeling av midlar, tiltak og satsingsområde  
· Samle styringsdokument innanfor samferdselssektoren i Vestland fylke  
· Vurdere behovet for retningslinjer for arealbruk knytt til mellom anna trafikktryggleik, 

kollektivbetening og avkøyrslar  

 
Planprogrammet skisserer fem plantema:  

· Fylkesvegnettet  
· Mobilitet og kollektivtransport  
· Miljøløftet  
· Finansiering  
· Nasjonale ansvarsområde  

 
Planarbeidet skal ta tak i nokre felles problemstillingar som må løysast på ulike måtar:  

· Korleis skal fylkeskommunale midlar prioriterast innan samferdselssektoren?  
· Korleis skal kollektivtransporten utviklast?  
· Korleis skal vi sikre mobiliteten til innbyggarar samstundes som vi skal nå nullvekstmålet i 

Bergensområdet?   
· Korleis skal samferdselssektoren bygge opp under ein sterk vestlandsregion?   
· Korleis skal fylkeskommunen prioritere i sine innspel til nasjonale styresmakter i samband 

med utarbeiding av neste NTP? 

 
 
 
 


